
NIRB File No.: 08MN053 

ᐊᐅᒡᒍᓯ 10, 2011 

 

ᑐᕌᖓᔪᖅ: 

 

ᐹᓪ ᖁᐊᓴ  ᐊᒻᒥ ᑭᑉᓯᒐᖅ ᔭᐃᑯᓛᓯ ᑭᓕᒃᑎ 

ᐃᒡᓗᓕᖕᒥᐅᑦ ᒪᐃᔭᖓ ᓴᓂᕋᔭᐅᑉ ᒪᐃᔭᖓ ᒥᑦᑎᒪᑕᓕᖕᒥᐅᑦ ᒪᐃᔭᖓ 

ᑎᑎᖃᒃᑯᕕᒃ 30                & ᑎᑎᖃᒃᑯᕕᒃ 3                   & ᑎᑎᖃᒃᑯᕕᒃ 180 

ᐃᒡᓗᓕᒃ, NU ᓴᓂᕋᔭᒃ, NU ᒥᑦᑎᒪᑕᓕᒃ, NU 

ᓱᑲᔪᒃᑯᑦ: (867) 934-8757 ᓱᑲᔪᒃᑯᑦ: (867) 928-8871 ᓱᑲᔪᒃᑯᑦ: (867) 899-8934 

igloolik@magma.ca  sao_hbhamlet@qiniq.com  hamletpond_sao@qiniq.com   

 

ᐊᐅᓪᓚᖅᑎᑕᖅ ᖃᕆᑕᐅᔭᖅᑎᒍᑦ ᓱᑲᔪᒃᑯᓪᓗ 

 

ᐱᔾᔪᑎᓕᒃ: ᐅᖃᐅᓯᖃᖅᑎᑕᐅᕕᒃᓴᓕᐊᖑᓯᒪᔪᖅ ᐅᖓᕙᕆᐊᖅᑕᐅᔪᓐᓇᕋᔭᕆᐊᖓᓐᓂᒃ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᖃᐅᔨᓴᕈᑎᒋᔭᖓᓐᓅᖓᔪᖅ 

ᐱᔾᔪᑎᒋᓪᓗᒍ ᓄᓘᔮᒃᓂ ᐅᔭᕋᒃᑕᕐᕕᓕᐅᕈᒪᔪᒨᓕᖓᔪᖅ 

 
 

ᒪᐃᔭᓄᑦ: 

 

ᐊᐅᒡᒍᓯ 3, 2011-ᖑᑎᓪᓗᒍ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB ᐅᕝᕙᓘᓐᓃᑦ 

ᑲᑎᒪᔨᖏᑦ) ᐊᑕᐅᓯᕐᒥᑦ ᑎᑎᖃᒥᑦ ᑎᑭᕝᕕᐅᓚᐅᒻᓯᒪᔪᑦ  ᐃᒡᓗᓕᖕᒥᐅᑦ, ᓴᓂᕋᔭᖕᒥᐅᓄᓪᓗ ᐊᒻᒪ 

ᒥᑦᑎᒪᑕᓕᖕᒥᐅᓄᓪᓗ ᒪᐃᔭᖏᓐᓃᖔᖅᑐᕕᓂᕐᒥᑦ ᑎᑎᕋᖅᑕᕕᓂᖓᓐᓂᒃ ᔪᓚᐃ 27, 2011-ᒥ 

ᐅᖃᐅᓯᖃᕈᓐᓇᕆᐊᒥᖕᓂᒃ ᑕᒪᓐᓇ ᐊᕙᑎᓕᕆᓂᕐᒨᓕᖓᔪᓅᖓᔪᑦ ᖃᐅᔨᓴᕈᑕᐅᔪᑦ 

ᐅᖃᐅᓯᖃᖅᑎᑕᐅᕕᒃᓴᓕᐊᖑᓯᒪᔪᖅ ᐅᖓᕙᕆᐊᖅᑕᐅᔪᓐᓇᕋᔭᕆᐊᖓᓐᓂᒃ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᖃᐅᔨᓴᕈᑎᒋᔭᖓᓐᓅᖓᔪᖅ ᐱᔾᔪᑎᒋᓪᓗᒍ ᓄᓘᔮᒃᓂ 

ᐅᔭᕋᒃᑕᕐᕕᓕᐅᕈᒪᔪᒨᓕᖓᔪᒧᑦ (ᐱᓕᕆᐊᕆᔭᐅᔪᒪᔪᖅ), ᑕᒪᓐᓇ ᐊᐱᖅᑯᑕᐅᓯᒪᔪᖅ ᕿᑭᖅᑕᓂ 

ᐃᓄᐃᑦ ᑲᑐᔾᔨᖃᑎᒋᖏᓐᓄᑦ (QIA).  ᑲᑎᒪᔩᑦ ᑎᑎᖃᑎᒍᑦ ᐅᖃᖅᓯᒪᖕᒪᑕ  ᐊᐅᒡᒍᓯ 5, 2011-

ᖑᑎᓪᓗᒍ ᐊᕙᑎᓕᕆᓂᕐᒨᓕᖓᔪᓅᖓᔪᑦ ᖃᐅᔨᓴᕈᑕᐅᔪᑦ ᐅᖃᐅᓯᖃᖅᑎᑕᐅᕕᒃᓴᓕᐊᖑᓯᒪᔪᖅ   

ᑭᒡᓕᓕᖅᑐᖅᑕᐅᓯᒪᕕᖓ  ᐱᔾᔪᑎᓖᑦ ᐸᕕᓐᓛᓐ ᐊᐃᔭᓐ ᒪᐃᓐᔅ ᑯᐊᐳᕇᓴᒃᑯᑦ (Baffinland) 

ᓯᕗᓪᓕᖅᐹᒥᑦ ᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᖅᑐᑦ 

ᐅᓂᒃᑳᓕᐊᕕᓂᖓᓐᓅᖓᔪᑦ ᐅᖓᕙᕆᐊᖅᑕᐅᓯᒪᓕᕐᑐᖅ ᐅᑐᐱᕆ 5, 2011-ᒧᑦ.  ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖁᔭᓕᓯᒪᕗᑦ ᑎᒥᒋᔭᐅᔪᓃᖔᖅᓯᒪᔪᓂᒃ ᐅᖃᐅᓯᕕᓂᖏᓐᓂᒃ 

ᑎᑭᕝᕕᐅᓯᒪᓕᕆᐊᒥᓂᒃ ᑖᓐᓇ ᐱᔾᔪᑎᒋᓪᓗᒍ ᐅᓂᒃᑳᓕᐊᕕᓂᕐᒨᖓᔪᓄᑦ 

ᐅᖃᐅᓯᖃᕈᓐᓇᓚᐅᑦᓯᐊᕆᐊᖏᓐᓂᒃ, ᐅᒃᐱᕆᔭᖃᖅᐳᓪᓗ ᑎᑎᖃᑎᒍᑦ ᐅᖃᐅᓯᖃᕐᕕᐅᔪᓐᓇᖅᑐᖅ 

ᐅᖓᕙᕆᐊᖅᑕᐅᓯᒪᓂᖓᑎᒍᑦ ᐃᓄᐃᑦ 

mailto:igloolik@magma.ca
mailto:sao_hbhamlet@qiniq.com
mailto:hamletpond_sao@qiniq.com

ᐃᓚᐅᑎᑕᐅᒋᐊᒃᑲᓐᓂᕐᕕᖃᖅᑎᑕᐅᔪᓐᓇᑦᓯᐊᕐᓂᖅᓴᐅᔪᓐᓇᕐᓂᐊᕐᒪᑕ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓄᑦ ᖃᐅᔨᓴᕈᑎᒋᔭᖓᓐᓂ ᑕᒪᓐᓇ.   

 

ᐊᒻᒪᓗᑦᑕᐅᖅ ᐃᓚᒋᐊᒃᑲᓐᓂᕐᒥᓗᒍ ᐃᑲᔪᖅᓱᖃᑕᐅᓂᕆᔭᓯ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦᑕ 

ᑐᒃᓯᖅᑑᑎᒋᔭᖓᓄᑦ, ᑎᑎᕋᖅᑕᕕᓂᓯᒍᑦᑕᐅᖅ ᑐᓴᐅᒪᖁᔨᒋᐊᒃᑲᓐᓂᕐᓂᑦᓯᑎᒍᑦ ᓄᓇᑦᓯ 

ᐃᓱᒫᓗᑎᖃᓯᐅᑎᒋᓯᒪᔭᑦᓯ ᐊᕙᑎᒥᐅᑕᐃᑦ ᐃᓄᓕᕆᓂᕐᒨᓕᖓᔪᓪᓗ ᐱᕙᓪᓕᐊᑎᑦᓯᓂᕐᒨᓕᖓᔪᓪᓗ 

ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓂᒃ ᐱᓕᕆᐊᕆᔭᐅᔪᒪᔪᒨᖓᔫᑉ ᐃᓚᒋᓇᔭᖅᑕᖓ 

ᑕᕆᐅᒥ ᑐᓚᒃᑕᕐᕕᓕᐅᕐᕕᐅᔪᒪᔫᑉ ᐃᓂᒋᓇᔭᙳᐊᖅᑕᖓᓄᑦ, ᐊᒻᒪᓗ ᐊᓯᖔᖓᓐᓂ 

ᑐᓚᒃᑕᕐᕕᓕᐅᕐᕕᐅᔪᒥᓇᖅᑐᖅᑕᖃᕋᔭᕆᐊᖓᓂᒡᓗ. ᑕᒪᐃᓐᓂᒃ ᖃᐅᔨᓴᕈᑎᖃᕐᓂᐊᖅᑐᑦ 

ᐊᕙᑎᓕᕆᓂᕐᒨᓕᖓᔪᓂᒃ -ᐊᒻᒪᓗ ᐱᕙᓪᓕᐊᔾᔪᑕᐅᔪᓐᓇᖅᑐᓕᒫᑎᒍᓪᓗ ᐊᓯᖔᖏᑦᑎᒍᑦ 

ᐱᓕᕆᐊᕆᔭᐅᒍᓐᓇᕋᔭᕆᐊᖏᓐᓂᒃ ᐊᖏᔫᑕᐅᓂᖅᓴᑦ ᐱᓕᕆᐊᕆᔭᐅᔪᒃᓴᓂᒡᓗ 

ᐃᓱᒪᒋᖃᓯᐅᑎᖃᕐᓗᑎᒃ ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔨᖏᓐᓄᑦ ᑕᒪᓐᓇ ᐃᓚᒋᓚᖓᔭᖓ 

ᖃᐅᔨᓴᕈᑎᖏᓐᓄᑦ. ᐸᕕᓐᓛᓐᑯᑦ ᐅᓂᒃᑳᓕᐊᕕᓂᖏᓐᓃᑦᑐᓂᒃ ᖃᐅᔨᓴᕈᑎᖃᖅᐸᓪᓕᐊᓂᑦᑎᓐᓂᒃ, 

ᓱᓕ ᑲᑎᒪᔨᓄᑦ ᐱᒻᒪᕆᐅᒋᔭᐅᕗᖅ ᑎᒥᒋᔭᐅᔪᓄᑦ ᑐᓴᖅᑎᑕᐅᖃᑦᑕᕈᒪᓂᐊᕐᓂᕐᒥᖕᓂᒃ 

ᐊᖏᖃᑎᒌᒋᐊᒥᓂᒃ ᐊᖏᖃᑎᒌᙱᒋᐊᒥᓂᒡᓘᓐᓃᑦ  ᖃᐅᔨᔭᐅᓯᒪᓕᖅᑐᓄᑦᐸᕕᓐᓛᓐᑯᑦ  

ᓯᕗᓪᓕᖅᐹᒥᑦ ᐊᕙᑎᒥᐅᑕᓃᑦᑐᓄᑦ ᐅᓂᒃᑳᓕᐊᕕᖏᓐᓃᑦᑐᓂᒃ  ᐱᔾᔪᑎᖃᖅᑐᑦ ᑕᒪᒃᑯᓂᙵ 

ᐊᓯᖔᖓᒍᑦ ᐱᓕᕆᐊᖃᕈᓐᓇᕋᔭᕆᐊᒥᓂᒃ ᖃᐅᔨᓴᕈᑎᕕᓂᖏᑦ,  

ᐊᒃᑐᖅᑕᐅᓯᒪᖃᓯᐅᔾᔭᐅᔪᓐᓇᖅᑐᓂᒡᓗ, ᐸᓚᐅᒥᔾᔪᑎᒃᓴᑦ,   ᖃᓄᖅ ᖃᐅᔨᓴᖃᑦᑕᓛᕆᐊᒥᓂᒡᓗ 

ᐸᕕᓐᓛᓐᑯᑦ ᐅᔭᕋᒃᑕᕐᕕᖃᕈᓐᓃᖔᖅᑎᓪᓗᒍ  ᐊᒻᒪᓗ/ᐅᕝᕙᓘᓐᓃᑦ 

ᐊᑭᓕᐅᓯᐊᖅᑖᖅᑎᑦᓯᓂᐊᕆᐊᖏᑕᓘᓐᓃᑦ,  ᐊᒻᒪᓗ ᑭᓱᑐᐃᓐᓇᕐᓅᓕᖓᔪᑦ 

ᖃᓄᐃᖏᒃᑲᓗᐊᕆᐊᖏᓂᒡᓗ ᐊᓯᖔᖓᒍᑦ ᐱᓕᕆᐊᕆᔪᒪᔭᖏᑦ. ᖃᐅᔨᒪᑦᓯᐊᕐᓂᐊᖅᐳᓯ ᑖᓐᓇ 

ᑎᑎᖃᑎᒍᑦ ᑎᑎᕋᖅᑕᕕᓂᓯᓐᓃᑦᑐᑦ ᑲᑎᒪᔨᑦᑎᓐᓄᑦ ᐃᓱᒪᒃᓴᖅᓯᐅᖃᓯᐅᔾᔭᐅᓛᕆᐊᖏᓐᓂᒃ ᐊᒻᒪᓗ 

ᐅᖃᐅᓯᒃᓴᓕᐊᕕᓂᓯᓗ ᐅᓂᒃᑳᓕᐊᕕᓂᕐᒨᓕᖓᔪᓂᒃ ᐱᔾᔪᑎᓖᓪᓗ ᖃᐃᑕᐅᔭᕆᐊᖃᕐᕕᖃᖅᑐᑦ 

ᐅᑐᐱᕆ 5, 2011 ᐅᓪᓗᖓᓂ ᓯᕗᓂᐊᓂᓘᓐᓃᑦ. 

 

ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔨᖏᑦ ᖁᔭᓕᓯᒪᕗᑦ ᓄᐊᖃᑎᑦᓯᖕᓂᒡᓗ 

ᐃᓚᐅᖃᑕᐅᑦᓯᐊᖃᑦᑕᕐᓂᑦᓯᓐᓂᒡᓗ ᑕᒪᓐᓇ ᖃᐅᔨᓴᕈᑕᐅᓂᖓᓐᓂ ᓄᓇᓕᖕᓂᒥᐅᓂᒃ ᐃᓄᐃᑦ  

ᐃᓄᒋᐊᒃᑎᓪᓗᒍ ᑲᑎᒪᑎᑕᐅᓂᐊᓵᒻᒪᕆᒃᑎᓪᓗᒋᑦ ᑲᑎᒪᑎᑕᐅᓂᐊᕐᓂᖏᓐᓂ ᓯᕗᓂᒃᓴᒥ 

ᓂᕆᐅᒋᔭᖃᕆᓪᓗᑎᒡᓗ ᐃᒡᓗᓕᖕᒥ ᒥᑦᑎᒪᑕᓕᖕᒥᓗ ᐅᖃᖃᑎᒌᖕᓂᒃᑯᑦ 

ᐅᖃᖃᑎᖃᒃᑲᓐᓂᕈᒪᓂᐊᕆᓪᓗᑎᒡᓗ ᐃᓄᖕᓂᒃ. ᖃᐅᔨᒪᕗᒍᑦ ᐃᑲᔪᖃᑕᐅᔪᒪᓂᐊᕐᓂᑦᓯᖕᓂᒃ 

ᑲᑎᒪᓂᖃᑎᒌᑦᓯᐊᕈᓐᓇᕐᓂᐊᕋᑦᑕᓗ, ᐃᖅᑲᓇᐃᔭᖅᑎᒋᔭᕗᓪᓗ ᐅᖄᓚᖃᑦᑕᕐᓂᐊᕆᕗᑦ 

ᐊᒡᓚᒡᕕᑦᓯᖕᓄᑦ ᑲᑎᒪᓐᓇᐅᓛᖅᑐᒧᑦ ᐋᖅᑭᒃᓱᐃᕙᓪᓕᐊᓂᐊᕐᓂᑦᑎᓐᓂ 

ᓯᕗᒻᒧᒋᐊᑦᓯᐊᕐᓂᖃᕈᓐᓇᖁᓪᓗᒍ. and  

 

ᐊᐱᖅᑯᑎᒃᓴᖃᕐᓂᕈᑦᓯ ᑐᓴᕆᐊᖅᑎᑕᐅᒋᐊᒃᑲᓐᓂᕈᒪᓐᓂᕈᑦᓯᓘᓐᓃᑦ ᓄᓇᕘᒥ ᐊᕙᑎᓕᕿᓂᕐᒥᑦ 

ᖃᐅᔨᓴᕈᑎᒋᕙᓪᓕᐊᔭᖓᓅᓕᖓᔪᓄᑦ ᓄᓘᔮᒃᓂ ᐱᓕᕆᐊᕆᔭᐅᔪᒪᔪᒨᓕᖓᔪᓄᑦ, 

ᐅᖄᓚᕕᒋᑐᐃᓐᓇᕆᐊᖃᖅᑕᐃᑦ ᓖ ᕗᐊᓐ, ᐊᕙᑎᓕᕆᓂᕐᒥᑦ ᐅᖃᐅᔾᔪᐃᒋᐊᖅᑎ ᖃᐅᔨᒪᔨ, ᐅᕗᖓ 

(867) 983-4606 ᖃᕆᑕᐅᔭᖅᑎᒍᓪᓘᓐᓃᑦ ᑎᑎᕿᖃᑦᑕᐅᕕᖓᑎᒍᓪᓘᓐᓃᑦ lwan@nirb.ca-ᒧᑦ. 

ᓱᓕᕗᖓ, 

 

 
ᕋᐃᔭᓐ ᐱᐅᕆ 

ᑐᑭᒧᐊᒃᑎᑦᓯᔨ, ᐊᕙᑎᓕᕆᔨᓄᑦ 

ᓄᓇᕗᒻᒥ ᐊᕙᑎᓕᕆᓂᕐᒥᑦ ᑲᑎᓴᒪᔨᖏᑦ 

 

 
ᐊᔾᔨᐊᓂᒃ ᑎᑎᕿᕝᕕᐅᓯᒪᔪᑦ: ᓄᓘᔮᒃᓂ ᐱᓕᕆᐊᕆᕝᕕᐅᔪᒪᓂᖓᓄᑦ ᑐᓴᐅᒪᖃᑕᐅᔭᕆᐊᓖᑦ 

ᐃᐅᕆᒃ ᒪᑦᓴᓐ, ᐸᕕᓐᓚᓐ ᐊᐃᔭᓐ ᒪᐃᓂᔅ ᑯᐊᐳᕇᓴᓐ 
  

 


